
	క.	
మగధత్రిగర్తమాళవ

భగదత్తవిరాటమత్స్యపాండ్యాదినృపుల్

నొగిలి నిరాయుధు లగుచును

దగుబీరము లుడిగి చనిరి తమతమపురికిన్.

	చ.	
అపుడు వివాహకార్యమునకై బఱతెంచిన కౌరవాప్తులౌ

నృపవరులం బురీషమున నింపి మృగేంద్రలులూయభల్లుక

ద్విపినముఖాగ్రజంతువితతిం బురికొల్పి రథాశ్వసద్భట

ద్విపములనెల్ల ద్రుంప నతిదీనతఁ గొందలమంది కొందఱున్.

	క.	
విచ్చలవిడి దానవుఁడు వి

యచ్చరమార్గమున నిలిచి హత మొనరింపన్

విచ్చిరి నొచ్చిరి చచ్చిరి

మచ్చరమున జనులు మారి మసలినభంగిన్.

	చ.	
పరువడి భీమసత్వములు బైకొన కౌరవసేన నల్గడల్

బఱచెడువారు శస్త్రతతిఁ బాఱగవైచి దిగంబరాంగులై

మొఱలిడువారు రక్తమలమూత్రపురీషనిపాతభీతిమై

మఱుగులఁ దూఱువా రగుచు మ్రాన్పడి రంద రనేకభంగులన్.

	సీ.	
వెండి యతం డభ్రమండలమ్మున నుండి

        తండోపతండప్రకాండకాండ

తండంబు లొండొంట గండభేరుండముల్

        పుండరీకములు దిఙ్మండలముల

కుండలీకృతమై ప్రచండాప్తి నిండియు

        ఖండశోణితకాండమండలంబు

మెండుగా గురిసి బ్రహ్మాండభాండము నిండ

        నండపిండాండముల్ గుండె లవిసి



	 





	తే.	
బెండుపడియుండ కండలు కొండలువలె

దండదఱిగినగతి మెండు నిండినపుడె

